
1. AURREKARIAK 

 

Urdulizko Errementariena plazan 120 m2-ko (12x10 m) haur-parkea dago, baina erabilera 

mugatua du baldintza meteorologikoak onak ez diren egunetan. Udalak, horregatik, estalki edo 

teilatua jarri nahi du leku horretan, euri edo eguzki gogorreko egunetan jolas-gunea 

babesteko.   

Haur-parkea lur-oinarri trinkoaren gaineko zolata batean dago, eta kautxuzko zoladura dauka. 

Bertan ez dago estalkia jartzea baldintzatzen duen zuhaitzik edo zuhaixkarik.   

 

2. KONTRATUAREN XEDEA 

 

Prozedura honen xedea da Errementariena kaleko haur-jolasen gunerako estalkia diseinatu, 

hornitu eta jartzeko kontratua esleitzea, betiere horretarako idatzitako baldintza-orriekin bat.  

Kontratuaren xedearen barruan dago estalkiari eusteko behar den obra zibila (zapatak egitea 

eta zoladura berriro jartzea), bai eta diren instalazioen afekzioak ere.  

Bete beharreko helburuak dira, batetik, egungo haur-parkearen balio ludikoa handitzea, eta, 

bestetik, parkearen balio estetikoa eta erosotasuna handitzea, ahalik eta segurtasun-maila 

handienak bermatuz. 

 

3. ESTALKIAREN BALDINTZA TEKNIKOAK 

 

Estalkiak, maila estetikoan, bat egin behar du inguruan eraikita dagoen multzoarekin, eta, oro 

har, honako berezitasun hauek izango ditu: 

- Eguzki-erradiazioaren aurrean, eraginkorra izan behar du, baina, aldi berean, 

zeharrargia. 

- Prezipitazioen, euriaren eta elurraren aurrean iragazgaitza, eta ur-bilketaren gaia 

konponduta. 

- Haize-boladekiko eta elurraren pisuarekiko erresistentea. 

- Arina, azalera handiak bitarteko zutaberik gabe estaltzeko gai dena. 

- Ignifugoa, suarekiko erresistentea. 

Proposatutako estalkiak indarrean dagoen arauteria betetzen duela justifikatuko da. 

3.1. Baldintza formalak eta materialak 

Estalkiak 120 bat m2-ko azalera (12x10 m) estaliko du; ikusi Eranskina.  

Espazioa estaltzeko, polikarbonatoa edo antzeko material arina erabiliko da. Oihalezko 

estalkiak ez dira onartuko. 

Proposamenak  barne hartu beharko ditu zimentazioa eta estalkiari eusteko egitura. Egitura 

hori metalezkoa, zurezkoa eta abar izan daiteke, eta ahalik eta barne-euskarri gutxien erabiliko 

da ahalik eta espazio libre handiena lortzeko. Nolanahi ere, beti errespetatu beharko dira 

jokoen segurtasun-azalerak. Egituraren euskarriak haur-parkearen kautxuzko zorutik kanpo 

kokatuko dira, betiere perimetroan oinezkoen pasatzea oztopatzen ez bada. Estalkiaren 

egitura metalezkoa bada, dagokion lur-hargunea izango du. 

Estalkiak bermatu beharko du estalkipeko espazio gehiena estankoa izatea euri-urarekiko. Era 

berean, euri-uren udal-sarera ebakuatu beharko dira. 

Estalkiak jolasguneko argiztapena bermatu beharko du, barruan argiztapen gehigarririk jarri 

behar izan gabe.  

Jolasgunearen gaineko edozein puntutan, gutxieneko altuera librea 3 metrokoa izango da, eta 

bermatu beharko da edozein jolasetako punturik altuenetik estalkiraino 2 metroko altuera 

librea egongo dela. 

Kontuan hartu beharko da bizitegi-eraikin bat hurbil dagoela, eta haren lurzatia kautxuzko 

zoruak mugatutako joko-eremutik 7,20 metrora dagoela. Jarri beharreko estalkiak, beraz, 

ahalik eta gutxien aldatu beharko ditu gaur egun diren etxebizitzen, eta batez ere, beheko 

solairuen oraingo baldintzak (ikuspegiak, argiztapena eta abar).  

 

3.2. Zimentazioa 

Egituraren zimentazioa lurpean egongo da, hormigoi armatuzkoa izango da, eta ez da 

jolasgunearen zoru-kotatik kanpora aterako.  

 

3.3. Erabiliko diren materialen ezaugarriak 

Hornitu beharreko estalkiak eta horren instalazioak, bai eta estalkia fabrikatzeko erabilitako 

materialek ere, erabilera- eta funtzionamendu-segurtasunari buruzko indarreko legerian 

jasotako arauak beteko dituzte (autonomia-erkidegoko, estatuko eta Europako legeria). 

Egitura osatzen duten jatorrizko piezek, ordezko piezek, moduluek eta ekipoek normalizazio 

eta homologazio-ziurtagiria eduki beharko dute.  

3.4. Bermea 

Egitura osatzen duten elementuek eta estalkiaren materialek gutxienez 10 urteko bermea 

eduki beharko dute.  

 

4. KONTRATATU BEHARREKO LANAK ETA HORIEN IRISMENA 

 

Kontratua “dena barne” gisa planteatuta dago, eta honako lan hauek egin beharko dira: 

 Proiektua idatzi 

 Obraren zuzendaritza 

 Obra zibila egin, eta estalkia hornitu eta jarri. 

 Berme-epeari dagozkion mantentze-lan prebentiboak eta korrektiboak egitea. 

Kontratua indarrean dagoen bitartean, esleipendunak konpromisoa hartuko du udalarekin 

aldian-aldian harremanetan jartzeko, eta harreman horietan udalari jakinaraziko dizkio 

udal-irizpideen eta interesen ikuspegitik lan osoagoa ekar dezaketen iradokizun, zuzenketa edo 

ekimen guztiak. 

 

4.1. Kontratatutako lanen deskribapena 

Ondoren, elkarren segidan deskribatzen dira enpresa esleipendunak kontratua bete bitartean 

egin beharreko lan nagusiak:    

 Jolasgunea estaltzeko elementuaren oinarrizko ezaugarriak zehaztea, udal-zerbitzu 

teknikoek oniritzita. 

 Teknikari eskudunak sinatutako proiektua idaztea eta, ondoren, Udalari ematea, horren 

barruan direla estalkia eta haren zimenduak behar bezala deskribatzeko behar diren 

datu tekniko guztiak. 

 Jardun-eremuaren jasotze topografikoa egitea, horrela zehatz-mehatz adierazi ahal 

izango baitira estalkiaren zutabeen kokapena eta altuera. 

 Estalkiaren egituraren zuinketa egitea, eta zuinketa-agiria sinatzea. 

 Zimentazioa proiektuaren arabera eta zuzendaritza fakultatiboak emandako aginduei 

jarraikiz egitea.  

 Estalkia tailerretik edo biltegitik lan-lekura eramatea eta deskargatzea.  

 Estalkia jarri eta muntatzea.  

 Amaierako dokumentazioa egitea, eta, ondoren, Udalari entregatzea. 

 Instalazioaren mantentze-lanak egitea berme-epea den bitartean. 

4.2. Kontratua gauzatzeko baldintzak 

KONTRATURAKO IPINITAKO LANGILE TEKNIKOAK  

Kontratistak, kontratua egoki gauzatzeko, behar beste langile jarriko ditu, eta guztiek 

lanbide-gaitasuna izan beharko dute. 

Kontratistak, kontratua formalizatu aurretik, idatziz jakinaraziko dio Administrazioari zein 

izango den aurreikusitako obrak eta probak kontrolatu eta kontratua zuzendu behar dituen 

pertsonaren izena. 

Pertsona horrek nahikoa lanbide-esperientzia eduki beharko du, eta hori ordezkatzeko, 

aurretik jakinarazi beharko zaio Udalari eta hark onartu. 

Kontrataren ordezkaritzak eta Udalak elkar hartuta adostuko dituzte haien arteko harremanen 

xehetasunak, eta lanen eta proben martxa kontrolatzeko bileren aldizkakotasuna eta maila 

ezarriko dituzte. 

LAN-PROGRAMA 

Kontratua formalizatzen denetik zazpi (7) egun baliodunen epean, kontratistak lanak 

gauzatzeko behin betiko programa aurkeztu beharko du. 

LANEN HASIERA 

Udal-zerbitzu teknikoek proiektua onartu ondoren, eta estalkiaren zimentazioaren zuinketa 

egin ostean, zuinketa egiaztatzeko agiria sinatu beharko da.  

Jarraian, kontratistak behar den obra zibila egingo du, bai eta, ondoren, estalkia muntatu ere. 

OBRAREN ZUZENDARITZA 

Eraikuntza Antolamenduari buruzko Legean ezarritako eran egingo da obraren zuzendaritza. 

OBRARA BISITAK 

Kontratuaren ardura duen teknikariak beharrezkotzat jotzen duen guztietan egingo dira 

bisitak, baina, gutxienez, astean behin. 

LANAK EGITEKO BEHAR DIREN BAIMENAK  

Enpresa esleipendunak behar diren kudeaketak egin beharko ditu, bai enpresa hornitzaileen 

aurrean, bai administrazio eskudunen aurrean, lanak egiteko behar diren baimenak lortzeko, 

hargatik eragotzi gabe eskabide formalak Udalak betetzea.  

AFEKZIOAK ETA ELEMENTUAK BERREZARTZEA 

Kontuan hartu beharko da kontratu honen xede den obra zibila dela grafikoki adierazitako 

eremuan garatzen dena, baina baita zerbitzuak konektatzeko edo urbanizazioari jarraipena 

emateko jardun behar den zatietan egiten dena ere (instalazioak, zoladurak, zoruak...). 

Kontratistaren kontura izango dira zoladura babestea eta lehendik dauden elementuak 

kontserbatzea, baldin eta elementu horiek jarduten den tokian mantentzen badira.  

Esku-hartzeak berarekin badakar azpiegitura-sareak, kutxatilak, kutxatilen estalkiak, 

hustubideak, hiri-altzarien elementuak, argiak, lorezaintza, zoladura edo urbanizazioa osatzen 

duten bestelako elementuak berriro jarri edo aldatzea, horietan edozein esku-hartze egin 

aurretik, kontratistak udal-zerbitzu teknikoen adostasuna lortu beharko du.  Obrak eragindako 

edozein elementu desmuntatu, pilatu eta, ondoren, muntatzea enpresa esleipendunaren 

kontura joango da. Elementuak berriro jarri behar direnean, gaur egun diren material 

berberekin edo antzeko ezaugarriak dituztenekin (lodiera, iraunkortasuna, kolorea eta abar) 

egin beharko da, eta, aurretik, Udalak onartu beharko du. 

Behin-behineko desbideraketak edo sarbide-arrapalak egin behar badira, edo behin-behineko 

azpiegitura eraiki behar bada, edo beste edozer egin behar bada, kontratistaren kontura 

izango dira erabiltzeko epean zehar horiek eraiki eta kontserbatzea, eta kontzeptu horiengatik 

ez dute inolako ordainketarik jasoko, obraren prezioetan sartuta daude-eta. 

Era berean, kontratua behar bezala gauzatzeko beharrezkoak diren instalazio-hartuneak, baita 

obra-etxoletakoak ere, enpresa esleipendunaren kontura joango dira. 

Kontratatutako lanak amaitzean, jarduteko erabili den perimetroa egoera onean geratu 

beharko da, eta kontratistaren erantzukizuna izango da beharrezkoak diren elementuak 

berriro jartzea eta garbiketa-lanak egitea.  

ESKU-HARTZEKO GUNEAREN ITXITURAK, SEINALEAK ETA ERROTULUAK 

Enpresa kontratistak bere kabuz jarri beharko ditu lan-eremurako sarbidea, zirkulazioa edo 

oinezkoen joan-etorria erregulatzea eta arrisku-puntu posibleak adierazteko behar diren 

seinaleak, bai esku hartzeko eremuan bertan, bai haren mugetan eta inguruetan, eta egin 

beharreko lanen izaerak eskatzen dituen segurtasun-neurri guztiak hartu beharko ditu 

pertsonentzat eta ondasunentzat. 

Babes-hesia jarri beharko da. Horretarako, krokis bat aurkeztu beharko da, non okupatuko den 

zoru publikoa grafiatuko baita. Hesiaren kokaerak, neurriek eta ezaugarriek udal-zerbitzu 

teknikoen oniritzia jaso beharko dute. 

Kontratistak ahalik eta gutxien eragin beharko dio trafikoari, eta ibilgailuen eta oinezkoen 

zirkulazioari segurtasun-baldintza nahikoetan eutsi beharko dio. Horretarako, arauzko neurriak 

hartu beharko ditu seinale bertikal eta/edo horizontalei, informazio-kartelei eta errotulu 

adierazleei dagokienez, betiere oinezkoen eta instalazioa egiten duten langileen segurtasuna 

uneoro bermatzeko. Era berean, bide-segurtasuna dela-eta, garbi eduki beharko dira galtzadak 

eta espaloiak. 

Kontratistak bere kontura seinaleztatu beharko ditu kontratuaren xede diren jarduerak, 

betiere indarrean dagoen araudiaren arabera, eta erakunde eskudunek adierazitakoaren eta 

obra-zuzendaritzaren jarraibideekin bat. 

INGURUAK LANAK EGIN BITARTEAN EDUKI BEHARREKO ARGIZTAPENA 

Instalazioa egin bitartean farolak kendu edo argirik gabe utzi behar bazaie, esleipendunak 

argiztapena bermatzeko behar diren bitartekoak eskaini beharko ditu. Argiztapena jartzeko, 

bete beharrekoak izango dira Behe Tentsioko Erregelamendu Elektroteknikoa eta gaur egun 

indarrean dagoen Eraginkortasun Energetikoko Erregelamendua. Altuera desberdineko 

zutoinek, luminariek eta lanparek, ekipoen pp-k eta abarrek osatuko dute instalazioa, horren 

barruan dela egungo argiteria publikoaren sarera konektatzea ere, baina beti udal-langileen 

jarraibideen arabera. Azkenean, estalkiaren instalazioa amaitu ondoren, elementuak 

deskonektatu eta kendu egingo dira. Argiteria publikoaren kontsumoa Udalaren kontura 

joango da. 

BITARTEKO OSAGARRIAK, ETA SEGURTASUNA ETA OSASUNA 

Bete beharrekoa izango dira Segurtasun eta osasun arloan indarrean dagoen legeria, eta, 

zehazki, eraikuntza-obretan gutxieneko segurtasun- eta osasun-xedapenak ezartzen dituen 

urriaren 24ko 1627/1997 Errege Dekretua. Kontratistaren kontura izango dira arlo hori 

betetzeak dakartzan gastuak. 

Ildo horretan, kontratua gauzatzen hasi aurretik, esleipendunak Segurtasun eta Osasun Plan 

bat egingo du, proiektuan jasotako Segurtasun eta Osasun Azterlanean oinarrituta; eta, bertan, 

azterlanean jasotako aurreikuspenak aztertu, garatu eta osatuko dira, egin beharreko 

eraikuntza-obretara egokituz eta betiere bere egikaritze-sistemaren arabera. Segurtasun eta 

Osasun Plana egitea nahitaezkoa ez bada, arrisku espezifikoen ebaluazioa idatziko da. 

 

Esleipendunak behar diren makinak eta baliabide osagarriak jarri beharko ditu obretan, obrak 

kontratuan hitzartutako epeetan behar bezala egin daitezen. 

Era berean, behar diren neurriak hartu beharko ditu langileen, oinezkoen eta jabe mugakideen 

segurtasuna zaintzeko. 

Lan, bitarteko lagungarri eta material guztiak, bai eta beharrezkoak diren laneko segurtasun- 

eta osasun-unitateak edo -elementuak ere, prezioan sartutzat joko dira, nahiz eta guztiak ez 

agertu prezioen xehetasunetan edo deskribapenean zehaztuta. 



    
Nº expediente: B089-2022-00014 

 

8 

Elortza Plaza, 1 – 48610 URDULIZ – Tfno. 94 676 20 61 – Fax: 94 676 42 40 

Bestalde, ez da onartuko aurkeztutako aurrekontu orokorrean sartuta ez dagoen partidarik 

(sarbideak egitea, materiala garraiatzea eta zama-lanak egitea), prezio unitarioetan sartuta 

daudela uste baita. 

KALITATE-KONTROLA 

Udalak eskubidea izango du jatorrizko fabrikatzailearen espezifikazioak edo udal-zerbitzu 

teknikoek jakinarazitako ezaugarriak betetzen ez dituzten elementuak edo osagaiak 

baztertzeko. Halaber, instalatu beharreko elementuen edo osagaien kalitatea bermatzeko, 

kalitate-kontroleko analisiak eta saiakuntzak agindu ahal izango ditu, eta horiek laborategi 

espezializatuetan egin beharko dira. Saiakuntzen zenbatekoa esleipendunaren kontura joango 

dira. 

Kontratistak berehala eta udalarentzat kargurik gabe ordeztu beharko ditu espezifikazioak 

betetzen ez dituzten edo aipatutako saiakuntzak gainditzen ez dituzten elementuak edo 

osagaiak; hori guztia, hala ere, ez da eragozpen izango ezarritako zehapen-araubidea 

aplikatzeko. 

INGURUMEN-BABESA 

Ahal dela, ez zaie eragozpenik sortuko herritarrei, lanak eta jardunak bide publikoan egingo 

dira-eta. 

Egunero garbituko da eragindako gune osoa. Ondo bereiztu eta mugatu beharko dira obra-

gunea eta gainerako espazioa, horrela saihestuko baita hautsa eta zikinkeria zabaltzea.  

Era berean, erabilitako ekipamendu guztiek eta egindako lanek zehatz-mehatz bete beharko 

dute kutsadura akustikoari buruzko indarreko arauteria. 

HONDAKINAK KUDEATU ETA MATERIALAK PILATZEA 

Udalaren zerbitzu teknikoek ezarritako lekuetan gorde eta pilatuko dira hondakinak eta 

materialak (obrarako materialak, behin-behinean kendutako urbanizazio-elementuak eta 

abar).  

Hondakinak gorde edo materiala pilatzea dela-eta, ezin izango da inoiz joan-etorria eta 

zirkulazioa galarazi.  

Hondakinak ekainaren 26ko 112/2012 Dekretuan ezarritako eran kudeatuko dira, bertan 

arautzen baita nola sortu eta kudeatu behar diren eraikitze eta eraiste-hondakinak. 

HORNIGAIA JASO ETA INSTALATZEA 

Lanak amaitu ondoren, eta kontratistak eskatuta, Udalak egiaztatuko du hornitutako estalkia 

eta instalazioa (obra zibila barne) bat datozela egindako eskaintzarekin, eta bete egiten 

dituztela plegu honetan eta kontratuko gainerako dokumentuetan ezarritako baldintzak.  

Aurrekoa betetzen bada, jasotze-agiria egingo da, eta hasiera emango zaio berme-epeari. 

Kontratatutako lanak egin ostean aurkeztu beharreko amaierako dokumentazioan, honako hau 

jaso beharko da: 

 Instalazioaren amaierako prestazioak ziurtatzeko egindako egiaztapenak eta probak. 

 Udalak baimendutako aldaketak. 

 Estalkia instalatu bitartean egindako kontrolen zerrenda, eta kontrolen emaitzak. 

 Erabili eta mantentzeko jarraibideak 

HORNIGAIAREN MANTENTZE-LANAK 

Mantentze-lanak egiteko epea eta berme-epea bera izango dira. Hemen sartzen dira erabilera 

egokia, higadura, ekintza bandalikoak edo arrazoi handiagoak direla-eta egin beharreko 

mantentze prebentiboak eta korrektiboak egiteko behar diren lan guztiak (eskulana eta 

materialak). 

Esleipen-irizpideetan baloratuko da estalkia eta haren elementuak mantentzeko baldintzak 

hobetzea. 

 

5. BALIABIDE MATERIALAK ETA TEKNIKOAK ANTOLATZEA 

 

Enpresa esleipendunak bere antolaketan nahikoa elementu material, tekniko eta informatiko 

izango ditu kontratua behar bezala gauzatzeko. 

 

6. ADMINISTRAZIOAK AURKEZTUTAKO DOKUMENTAZIOA 

 

Udalak idazketa-taldearen esku jarriko ditu honako dokumentu hauek:  

 ETRS-89 plano kartografikoa (Cartografia Urduliz.dwg), DWG formatuan. 

 Gaur egun den saneamendu-sarearen planoa (Saneamiento Urduliz.dwg), DWG 

formatuan, kanpo-erreferentziak barne. 

7. AURKEZTU BEHARREKO AGIRIAK 

 

Kontratistak proposatzen den estalkiaren proposamen deskriptibo bat aurkeztu beharko du, 

eta horren barruan egongo dira memoria, plano deskribatzaileak, infografiak eta bere 

proposamena behar bezala definitzeko eta indarrean dagoen araudia betetzen dela 

justifikatzeko behar den dokumentazio guztia . Teknikari gaituak izenpetu beharko ditu 

dokumentuak, eta kasuan kasuko lanbide-elkargoak ikuskatu. 

Estalkiari buruzko atalean, estaltze-egituraren plano kotadunak aurkeztu beharko dira, 

zimentazioak, zutabeak, egitura eta estalkia adierazita. Zutabeen, uhalen, zertxen eta estalkien 

edo egitura-sistema sostengatzailearen materialen memoria aurkeztuko da. 

Era berean, estalkiaren segurtasunari buruzko egiaztagiria aurkeztu beharko da, umeentzako 

jolasgune batean kokatuta dago-eta. 

Bai kalkulua egitea, bai estalkia hornitu eta instalatzea, esleipendunaren kontura joango da, 

baita segurtasun-egiaztagiria ere. 

Zehazki, hauexek dira dokumentazio teknikoa osatu behar duten dokumentuak: 

 Memoria 

 Egituraren kalkulua, teknikari gaituak sinatua  

 Aurrekontu xehatua 

 

 Segurtasun eta osasunari buruzko oinarrizko azterlana  

 Kalitate-kontrolari buruzko programa  

 Hondakin-kudeaketaren azterlana  

 Planoak 

 Infografiak 

Instalazioa amaituta, esleipendunak obra-amaierako dokumentazio hau entregatu beharko dio 

Udalari:  

 Obra-amaierako ziurtagiria 

 Obra-amaierako memoria 

 Obra-amaierako planoak (hauek ere DWG formatuan) 

 Amaierako kitapena 

 Estalkiaren segurtasunaren egiaztagiria 

 Proiektuaren protokoloaren edo indarreko araudiaren arabera egindako proben 

emaitza. 

 Kalitate-kontrolaren liburua (fitxa teknikoak, kalitate-adierazpenak, berme-egiaztagiriak, 

katalogoak eta abar) 

 Hornitzaileen eta euren telefonoen zerrenda  

 Hondakin-kudeaketako amaierako txostena + JKD 

 Jardunaren ostean egindako argazkiak 

 Berme-epean zehar egin beharreko mantentze-lanak biltzen dituen dosierra. 

 

8. DOKUMENTAZIOA EDITATU ETA AURKEZTEKO EUSKARRIA 

 

Estaltze-elementu berriaren oinarrizko ezaugarriak udal-zerbitzu teknikoen oniritziarekin 

zehaztu ondoren, dokumentazioaren ale bat aurkeztuko da koadernatutako paperean eta 

beste bat euskarri digitalean PDF formatuan, eta, planoen kasuan, baita DWG formatuan ere. 

Amaierako dokumentazioa aurkezteko, irizpide berberak bete beharko dira. 

Dokumentazioa Euskal Autonomia Erkidegoko hizkuntza ofizialetako batean idatzita egongo 

da. 

Prezioan sartuta egongo dira edizio-gastu guztiak, koadernatze-gastuak, kopiak, digitalizazioa, 

itzulpena, bai eta lanak egiteko egin behar den beste edozein gastu ere.  

 

9. KONTRATUAREN IRAUPENA ETA EGIKARITZE-EPEA 

 

Estalkia diseinatu, hornitu eta jartzeko gehieneko epe osoa LAUROGEITA HAMAR (90) 

EGUNekoa izango da, egutegi honen arabera: 

 Proposamena aurkeztea: HOGEI (20) EGUN natural, kontratua sinatzen denetik 

zenbatuta. 

 Zuinketa: HAMAR (10) EGUN natural, Udalak proposamena onartzen duenetik. 

 Instalazioa: HIRUROGEI (60) EGUN natural, zuinketa egiten denetik zenbatuta. Horren 

iraupena jasotze-agiria izenpetu artekoa izango da edo amaierako dokumentazioa 

entregatu artekoa; azken hori aurkezteko epea, gehienez ere, hilabetekoa (1) da 

jasotzea egiten denetik. 

 

10. LANAK ORDAINTZEA 

 

Ordainketa egin ahal izateko, eginda egon beharko dute kontratatutako lan guztiek, eta, 

gainera, azken dokumentazioa aurkeztuta eta udalak aldeko txosten teknikoa emanda.  

Esleipendunari egotzi ezin zaizkion arrazoiak direla-eta atzerapenik gertatzen bada, zatizko 

ordainketak adostu ahal izango dira.  

Abenduaren 27ko 25/2013 Legeak xedatutakoarekin bat, faktura elektronikoa nahitaez 

aurkeztu behar duten entitateek formatu elektronikoan bidaliko dizkiote fakturak Urdulizko 

Udalari, Faktura Elektronikoen Udal Puntu Orokorraren bitartez. 

 

 

Urdulizen, 2022ko azaroaren 10ean. 

 

 

 
 
 

Alkatea 

 

 
 
 

Udalaren arkitektoa 

ERANSKINA. AURRETIAZKO INFORMAZIOA 

 

  

 // Haur-parkea  – 1. ikuspegia  // Haur-parkea  – 2. ikuspegia 

  

 // Haur-parkea  – 3. ikuspegia // Haur-parkea  – 4. ikuspegia 

 
 

 // Estali beharreko haur-parekaren kokapena 

